SHËRBIMI
HAPJE DEGE E  INSTITUCIONIT TË ARSIMIT TË LARTË

Ky shërbim elektronik u vjen në ndihmë subjekteve të regjistruara, me objekt veprimtarie në fushën e arsimit të lartë, të cilët aplikojnë për hapjen e degës së institucioni të arsimit të lartë (Dege e IAL-së Universitet, Kolegj Universitar, Akademi, Kolegj Profesional i Lartë)
Duke filluar nga muaji qershor 2020 aplikimi i subjektit/IAL-së për hapje dege do të bëhet online përmes portalit e-Albania, nëpërmjet formularit të aplikimit.
Formulari i aplikimit përmban të dhënat kryesore për subjektin aplikues,  drejtuesin e IAL-së, personin e kontaktit, deklaratë për përmbushjen e standardeve akademike të degës së  institucionit të arsimit të lartë që do të hapet (emërtimi, lloji si njësi bazë/kryesore, adresa postare dhe elektronike, personi i kontaktit).

BAZA LIGJORE
· Ligji nr.80/2015 “Për arsimin e lartë dhe kërkimin shkencor në institucionet e arsimit të lartë në Republikën e Shqipërisë”.
· Udhëzimi nr. 1, datë 14.1.2020 “Për dokumentacionin dhe procedurat për hapjen, riorganizimin dhe mbylljen  e institucionit të arsimit të lartë, degëve të tyre, njësive kryesore dhe programeve të studimit, si dhe për ndarjen ose bashkimin e institucionit të arsimit të lartë”, i ndryshuar.

DOKUMENTACIONI 
Përveç formularit të aplikimit me të dhënat kryesore që kërkohen të plotësohen sipas formularit të aplikimit, në rast të miratimit të aplikimit për hapje të degës së IAL-së, subjekti duhet të ngarkojë elektronikisht një sërë dokumentesh, të cilat konsiderohen të rëndësishme për të provuar plotësimin e kritereve dhe standardeve të përcaktuara në aktet ligjore dhe nënligjore në fuqi.

1. Vendimin e Senatit Akademik dhe Bordit të Administrimit. Për IAL-të e huaja vendimet e organeve përkatëse të saj duhet të jenë të përkthyera në gjuhën shqipe dhe noterizuara.
2. Plan-biznesin për mbulimin e shpenzimeve për zhvillimin e veprimtarisë së tyre akademike.
3. Vetëdeklarimin për burimin e financimit dhe vërtetim bankar.
4. Aktin e hapjes/riorganizimit dhe aktin e akreditimit të IAL-së dhe të programeve ekzistuese të studimit, të vendit të origjinës.
5. Dokumentacionin për përmbushjen e standardeve akademike, normativave dhe infrastrukturës në udhëzimin nr.1, datë 14.1.2020 të MASR, si më poshtë:
· Lista e stafit akademik dhe ndihmës akademik sipas njësive kryesore/njësive bazë ku do të atashohen. Njësia bazë duhet të plotësojë kushtin që të ketë në përbërje të paktën 7 (shtatë) anëtarë si personel akademik me kohë të plotë, ndër të cilët, të paktën tre, me gradë shkencore ose titull akademik. Njësia bazë për Kolegjin Profesional të Lartë duhet të ketë në përbërje të paktën 5 (pesë) anëtarë të punësuar me kohë të plotë si personel mësimdhënës nga të cilët, të paktën 1 (një) me gradë shkencore ose titull akademik.
· Kopje të dëshmive të titujve akademikë dhe gradave shkencore, për kategoritë “Profesor” dhe “Lektor”, kopje të diplomës “Master i shkencave” për kategorinë “Asistent lektor”. 
· Aktmarrëveshjet/kontratat për angazhimin me kohë të plotë nënshkruar nga autoritetet drejtuese të institucionit të arsimit të lartë.

6. Dokumentacionin përkatës për hapjen e programeve të reja të studimit sipas përcaktimeve në Kreun IV/A, të Udhëzimit nr.1, datë 14.1.2020 të MASR, por në këtë rast subjekti aplikon sipas formularit përkatës për hapje programi studimi.

PROCEDURA
1. Subjekti juridik vendas ose i huaj aplikon në e-Albania, duke ngarkuar formularin e aplikimit për hapjen e degës së institucionit të arsimit të lartë, brenda datës 15 tetor për vitin akademik pasardhës.
2. MASR brenda një afati 30 ditor nga data e aplikimit, njofton subjektin në formë elektronike për vlerësimin e aplikimit.  
3. Në rast vlerësimi pozitiv nga MASR, subjekti ngarkon elektronikisht, brenda 15 ditëve, dokumentacionin e mësipërm.
4. Dokumentacioni shqyrtohet brenda 30 ditëve nga data e ngarkimit elektronik të tij. Në rast se konstatohen mangësi në dokumentacion, MASR i kërkon elektronikisht subjektit plotësimin e tyre, brenda afatit kohor prej 15 ditëve nga data e njoftimit. Në rast se dokumentacioni nuk plotësohet brenda këtij afati, konsiderohet që subjekti ka hequr dorë nga aplikimi dhe praktika arkivohet.
5. Dokumentacioni i përcaktuar më sipër shqyrtohet nga MASR dhe në rast të vlerësimit pozitiv, nxirret akti i hapjes së degës në nivel njësie kryesore dhe/ose në nivel njësie bazë për institucionet e arsimit të lartë me seli qendrore jashtë Republikës së Shqipërisë, jo më vonë se 3 muaj pas aplikimit të fazës së parë. 
6. Hapja e degës së IAL-së, si në nivel njësie kryesore si në nivel njësie bazë, bëhet me urdhër të ministrit përgjegjës për arsimin.
7. Për hapjen e programe të reja të studimit subjekti aplikon sipas formularit përkatës dhe ndiqet procedura përkatëse për hapjen e programit të studimit e parashikuar në Kreun IV/A të udhëzimit nr.1, datë 14.1.2020 të MASR.

AFATI PËR MARRJEN E SHËRBIMIT
Deri në 90 ditë nga data e aplikimit

PERIUDHA E VLEFSHMËRISË
[bookmark: _GoBack]Hapja e degës së IAL-së miratohet me urdhër të ministrit përgjegjës për arsimin dhe akti është i vlefshëm për një afat të papërcaktuar dhe vetëm për Institucionin e arsimit të lartë, i cili ka aplikuar për hapjen e degës në nivel njësi bazë/njësi kryesore. 

KOSTOT
Aplikimi dhe procedura e shqyrtimit të dokumentacionit për hapjen e degës së institucionit të arsimit të lartë është pa pagesë. Për hapjen e programe të reja të studimit që do të ofrohen nga dega e IAL-së, subjekti aplikon me formularin përkatës për hapje programi, ku përcaktohet në rast miratimi të aplikimit, dokumentacioni, procedura dhe pagesa që kryen subjekti.

 PROCEDURA E ANKIMIMIT
Mbështetur në Kreun V të Udhëzimit nr. 1, datë 14.1.2020 të ndryshuar, në të gjitha rastet e refuzimit nga ana e MASR-së, të parashikuara në këtë udhëzim, institucioni i arsimit të lartë ka të drejtë ankimimi.
Ankimi duhet të paraqitet në MASR jo më vonë se 10 ditë pune nga data e përfundimit të afatit të caktuar ose të shtyrë, për përfundimin e procedurës.
Në rast ankimi nga IAL, ministri i kërkon mendim të argumentuar me shkrim strukturave përgjegjëse në MASR. Në përfundim është ministri i MASR, që vendos pranimin apo refuzimin e aplikimit/kërkesës së depozituar. Në rast refuzimi, praktika arkivohet në MASR. 

